











          LUGANDA.

EKIBIINA EKIRAFUUBANA OKULABULA N’OKUSOMESA ABASIRAAMU, OBUKYAMU N’OBULIMBA OBW’OBUHAMADIYYA, KI:

ANTI AHMADIYYA MOVEMENT IN ISLAM.

1st January 1999.

OKWEKENNEENYA KW’OKUSOOMOOZEBWA ERI MIRZA TAHIR AHMAD QADIAN:

KU KYA MIRZA GHULAM AHMAD QADIAN AKALAMBIRIRA KU KY’OKWEYITA MASIIH EYALAGANYISIBWA; KO NE MIRZA TAHIR OKUKYEGAANA.

Ku muko (page) 5- ku ky’okusoomooza kw’okukolimiragana (Mubaahila) okwakolebwa nga 10.6.1988 mu kisoomoozo No.1 ekyakolebwa Mirza Tahir Ahmad, mutabani wa Mirza Bashiruddin Mahmood, Imaam wa Jama’at Ahmadiyya International, mwe yeeganira nti Mirza Ahmad Qadian teyeeyitangako Masiih era Mahdi eyalaganyisibwa. Mirza Tahir yeeyongera n’atugamba:

“Tekitwetagisa kuleeta bujulizi bupya obuwakanya ebigambo bino, ate nga Mirza Ghulam Ahmad Qadian, ye yeeyogerera kennyini bwe yasoomoozebwa- nga weebiri eri oyo yenna ayagala okubisoma.Twaniriza mmwe mwenna bamuttakiriza n’abalimba, okubyekennenya obulungi era musalewo, nga mukimanyiidde ddala bulungi akacwaano akanaakivaamu- ka mubeere nga muli beetegefu okukkiriza okukolimiragana kuno oba nedda. Okukolimiragana kuno, mu bigambo bya Mirza, kwali bwe kuti:

‘Buli yenna antwala okubeera omulimba n’oyo yenna andowooza okubeera enkucwa; era, nga takkiririza mu nze, okubeera Masiih eyalaganyisibwa wamu n’ebyo ebyassibwa ku nze nti byava wa Allah; era, nga abitwala okubeera nti byabulimba- k’abeere nga yeeyita Musiraamu oba Muhindu oba Arya oba- kale, eddiini endala yonna, ampandiikire mu mpappula z’amawulire  ez’enjawulo, ansoomooze tukole olusoomooza sinziggu olw’okukolimiragana (Mubaahila) agambe bw’ati:

‘Ndayira- mu linnnya lya Allah nti, manyidde ddala nti, Omusajja ono (wano ateekwa okwatulira ddala erinnya lyange: MIRZA GHULAM AHMAD QADIAN) eyeeyita nti ye Masiih eyalaganyisibwa nti-mumazima, mulimbA. Era, buno obubuka, nga obumu ku bwo buli mu kitabo, si bigambo bya Allah- naye, bigambo bye (Mirza) bye yegunjizaawo yekka; era-  mumazima, oluvannyuma lw’okubyetegereza obulungi n’okufumiitiriza okujjudde okukakasa, nkakasa nti, MULIMBA, WA LUGAMBO, era, ono ye DAJJAL yennyini- Ayi, Allah! Ggwe nannyini busobozi ku byonna! Singa omuntu ono ayogera mazima; era, si Mulimba, nga si wa Lugambo, Omutakkiriza era abuusabusa- olwo, olw’okutyoboola n’okuvuma kuno, nsaba ekibonererzo ekiruma ennyo kinzikeko. Bwe kitabeera bwe kityo, nsaba ekibonerezo kikke ku ye (Mirza). AMIINA.’ 
Omulyango muggule, eri oyo yenna ayagala okukola okukolimiragana nga kuno- okupya.
(Bino bikoppeddwa okuva mu bitabo by’Abaqadiyan ebiyitibwa: Haqeeqat-ul- Wahyi, Roohani Khazain; omuzingo (Vol.) 22, ku miko (pages) 71-72.)

Okuva omutandisi w’Obuhammadiyya bw’atalino kati era ng’okukkiriza okwetaba mu kukolimiragana (Mubaahila) kuno, wateekwa okubeerawo omuntu omulala nga y’akikirira oludda luli olulala (Olw’Abasiraamu): Nze (Mirza Tahir Ahmad, mutabani wa Mirza Bashiruddin Mahmood Ahmad, Imaam wa Jama’at Ahmadiyya International) n’ekibiina kya Jama’at Ahmadiya, tulangirira nti tukkirizza okukolimiragana kuno mu Mubaahila, nga tukimanyidde ddala ko n’okukakasa byonna ebinaabivaamu.”
(Bino bikoppeddwa okuva mu kitabo ky’Abaqadiyan eky’ekiwandiiko ekyakolebwa Mirza Tahir Ahmad ng’ayanukula okusoomoooza kw’okukola Omubaahila, ekiyitibwa: Statement of Mirza Tahir Ahmad in Challenge of Mubaahila, 1988.)

Abeemikwano, abasomi baffe! Oluvannyuma lw’okusoma okusoomooza No. 1, olina okusalawo wekka nti tewali kubuusabuusa, Mirza Ghulam Ahmad Qadiyani, yeerangirira mu lwatu nga bwali Masiih eyalaganyisibwa; era, nti ye Mahdi- oyo, Allah gwe yatuma.
Ekyongera okwewunyisa, kwe kubeera nti, wano jjolyabalamu mu 1988-Mirza Tahir Ahmad, mutabani wa Mirza Bashiruddin Mahmood Ahmad, nannyini kwerangirira ku bwa Imaam bw’ekibiina kya Jama’at Ahmadiyya International, ye kenyini yakkiriza nti, Mirza Ghulam Ahmad Qadian ye Masiih eyalaganyisibwa; era, ye Mahdi.
Naye, bw’abeera mu bantu abatali ba nda ya nnakalama (ab’ebweru) agezaako okubamatiza nti, Mirza Ghulam Ahmad Qadian teyeeyitangako Masiih eyalaganyisibwa oba nti ye Mahdi; era, nti ono pokopoko w’abo abatali Bahmadiyya. Tuzze tuwulira obulimba obw’enkukunala, naye kino kika kya bulimba nnabaki, Mirza Tahir kye yetaddeko! Yye twogere ki oba tuleke ki ku bikwata ku mannya agatumwatuumwa abatali Bahmadiyya, agalaga nti- ate, be balimba era abatakkiriza.
Nsababusabi nti, Allah asobozese ono Imaam wabwe ko n’Abaqadiani bonna bategeere Obusiraamu nga tebannatuukibwako kufa; era, bazze bupya obukiriza bwa. Amiin.

Ku muko (Page) 12 bwe yali awaayo kusoomooza kwe okw’okukolimiragana mu Mubaahila, okwaliwo nga 10th June 1988, Mirza Tahir- mu bujagujagu obusuffu, atubuulira ng’ayogerera ddala ebigambo bya Mirza Ghulam Ahmad Qadian:
“Ffe tukkiriza nti, tewali asinzibwa- mubutuufu bw’okusinzibwa, okuggyako, Allah; era, ne Muhammad (S.A.W.) mubaka we era ye Nabbi Oweenkomerero; era, tukkiririza mu Mulayika nti, gyeziri; Olunaku lw’enkomerero kwe tuliramulirwa, nti lwa mazima; ejjana n’omuliro bya mazima. Ffe tukkiriza nti, buli kyonna Allah kye yassa mu Kkur’aan na buli kyonna Nabbi waffe Muhammad (S.A.W.) kye yayogera- nga kikwata ku byonna ebyogeddwako waggulu nti, bituufu; era, tukkiriza nti, buli yenna aggyawo oba okwongera mu mateeka g’Obusiraamu oba, obutagagoberera oba, okuguunjawo ekintu kyonna mu ddini abeera si mukkiriza, era abeera avudde mu Busiraaamu. Tukubiriza abantu b’ekibiina kyaffe okukkiririza mu Kalima eno: ‘Tewali asinsibwa- mubutuufu bw’okusinzibwa, okuggyako, Allah; era, ne Muhammad (S.A.W.) mubaka we’- era, kino mukifiireko; okukkiririza mu Bannabi bonna ko n’ebitabo byabwe byonna ebikakasibwa ne Kkur’aan; era, Musiibe, Musaale, mutoole Zakka, mugende mukole Hijja; era, mugoberere amateeka gonna nga bwe gaalalikwa Allah ne Nabbi we Muhammad (S.A.W.); era, mwewale ebintu ebyaziyizibwa; muteeke munkola Obusiraamu obutuufu. Mungeri endala- ebyo byonna, abaatukulembera abaloongofu, bye bakkiriziganyako; n’ebyo byonna ebimanyiddwa nti, bwe Busiraamu era nga bikkiriziganyibwako ba Ahli Ssunna wal-Jama’a, biteekwa okukkiririzibwamu; era, tusaba Eggulu n’Ensi bibeere abijulizi byaffe nti, eno y’eddiini yaffe.”
(Bino bikoppeddwa okuva mu kitabo by’Abaqadiyan ekiyitibwa: Ayyam-us-sulh, Roohani Khazain; omuzingo (Vol.) 14, ku muko (page) 323.)

Kale, katwekkaanye obutuufu bw’ebigambo ebyo waggulu- okusinziira ku njigiriza, n’ebiwandiiko eby’enjawulo eby’ekibiina ekya Ahmadiyya ebinaatuyamba okutuwa ekitangaala ku bulimba n’okukontana kw’ebigambo byabwe bye bakozesa okubuzabuza Abasiraamu baffe ababulijjo n’Abaqadiyani- bambi abatabaawula. Bino wammanga, byebimu ku bikoppedwa okuva mu biwandiiko byabwe:
1. Mirza Bashir Ahmad, mutabani wa Mirza Ghulam Ahmad atugamba:

“Kino kitukakatako nti, tetusaanidde kutwala abo abatali Bahmadiyya okubeera Abasiraamu; era , tusaanidde okugaana okusaalira emabega waabwe- olwokubanga, okusinzira ku nzikiriza yaffe, bo si Basiraamu, Bakaafiiri (Abatakkiriza) baagaana okukkiriza omubaka (Mirza Saheb) owa Allah.”
(Bino bikoppeddwa okuva mu kitabo by’Abaqadiyan ekiyitibwa: Anwar-e-Khilafat, ku muko (page) 30.)

2. “Kati, olutalo olw’abantu olwa Jihaad (okulafuubana mu kkubo lya Allah) olwakolebwanga n’ekitala- kulw’ekiragiro kya Allah, luweddewo. Kati, buli yenna asitula ekitala okukyolekeza Omukaafiri; era, ne yeyita Ggazi, abeera ajeemedde oyo Nabbi (S.A.W.) eyagamba emyaka 1300 egiyise nti, Masiih eyalaganyisibwa bw’alimala okujja, entalo zonna- ez’okulafuubana mu kkubo lya Allah n’ebitala, zigenda kuggwawo N’olw’ekyo, oluvannyuma okujja kwange, tewakyali Jehad ya kitala.”
(Bino bikoppeddwa okuva mu kitabo ky’Abaqadiyan, ekya Mirza Ghulam, ekiyitibwa: Collection of Advertisement, omuzingo (Vol.) 3, ku muko (page) 295.)
3. “Okumalira ddala emyaka 17 nkozesezza ekalaamu yange, okuyamba n’owa enkizo Gavumenti y’Abangereza. Mu myaka gino 17- buli bitabo bye mpandiise, mu byonna mbadde mbikubiririzaamu bantu kugondera Gavumenti ya Bungereza ko n’okubeera abeesimbu gyeri; era, mpandiisemu ebigambo byange bingi- ebyakwata abantu omubabiro, nga bikwata ku kya kugaana Jihaad. Era, nalowooza nti, kigwana okuwandiika ebitabo mu Luwarabu n’Oluperusi okusobola okusaasanya kw’okumalibwawo kwa Jihaad mu mawanga gonna, kwensaasanyirizza obutitimbe n’obutitimbe bwa lupiiiya- okubikubisa n’okubisaasanya; era, ebitabo ebyo byonna bisaasanyiziddwa mu kyondo kya Buwarabu, Surai, Roma, Misiri, Baghdad ne Afghanistan …okumala emyaka 17 mbadde nkola butaweera- ate, n’amaanyi, mu ku yambako Gavumenti ya Bungerezamu ku kuuma emirembe ko n’okusaanyawo endowooza ya Jihaad.”
(Bino bikoppeddwa okuva mu kitabo ky’Abaqadiyan ekiyitibwa: Roohani Khazain; omuzingo (Vol.) 13, ku muko (page) 8.)

4. MIRZA QADIANI AKAKKANYA KALIMA.
Kalima y’Abaqadiyan egamba: “La ilaaha illa Llah, Ahmad RasuuluLlah: Tewali asinzibwa-mubutuufu bw’okusinzibwa, okuggyako, Allah; era, ne Ahmad (Mirza Qadian) mubaka we.”
WEETEGERERZE: Muhammad (S.A.W.) yawanyisibwa ne wateekebwawo Ahmad. Bw’osoma ekitabo ekirimu n’ebifaananyi ekiyitibwa ‘AFRIKA SPEAKS’ ekyafulumizibwa okujjukira olukyala lwa Mirza Nasir Ahmad Qadian ku Ssemazinga wa Afrika, ojja kusangamu ekifaananyi ky’esinzizo ly’Abahmadiyya erye Central Mosque mu Nigeria, nga kuwandiikiddwa Kalima yabwe eno.

5. MIRZA GHULAM QADIAN AKUKUMPANYA KKUR’AAN ENTUKUVU.
Mirza Ghulam Ahmad Qadian- nga agenderedde, yagezaako okukumpanya Kkur’aan, bwe yabeeranga ajuliza Aaya mu bitabo bye ebyenjawulo. Okukyusakyusa mu Aaya za Kkur’aan, bwe yali awandiika ebitabo bye, tekyali kya butanwa - wabula, buli Aaya yonna- wonna wesangibwa mu bitabo bye ebyenjawulo, eyo yakumpanyizibwa n’essibwa ku ye; bwezityo bwe zirabika nga zikumpanyiziddwa mu byo buli wonna we zaakubwa mu kyapa mu bitabo bye ebizze ebiddiring’ana.

Okubawaayo ezimu ku ezo ezakumpanyizibwa, wammanga, Aaya zino ebbiri eziri mu Ssuula Ar-rahmaan (55: 26-27) ze zimu ku zo:

· Kullun man ålayhaa faan.
· Wa yabqaa wajhu rabbikaa żul Jalaali wal Ikraam.
      Wano wewali okukumpanya okwakolebwa Mirza Ghulam Ahmad Qadian. Ye yawandiika bw’ati:

· Kullun Shai-un faan.

· Wa yabqaa wajhu rabbikaa żul Jalaali wal Ikraam

(Bino bikoppeddwa okuva mu kitabo ky’Abaqadiyan, ekyawandiikibwa Mirza Ghulam Ahmad, ekiyitibwa: Izalat-e- Auham, ku muko (page) 146.)

WEETEGEREZE: Ekigambo “man ålayha” KYAKUMPANYIZIBWA mu kitabo ekyo waggulu ne wateekebwawo ekigambo “Shai-un” era Aaya zombi zaagattwa ne zifuuka emu mu kitabo ekyo.
ENGERI Z’OKUKUMPANYA KKUR’AAN ENTUKUVU.

Obukodyo obw’enjawulo bwe bukozesebwa okutuukiriza kino. Okugeza:

1. Okukumpanya Aaaya nga bagattamu oba okuggyamu ebimu ku bigambo.

2. Okukuvulungutanya Amakulu: Amakulu amalala ge gatwalibwa. Olwo, gali amatuufu Abasiraamu ge bazze bategeera okuviira ddala mu biseera bya Nabbi (S.A.W.), go ne bagafiisa. Ekyokulabirako ge makulu g’ekigambo KHATAM-UN-NABIYIIN, ekisangibwa mu Ssuula Al-Ahzaab (33:40) ekizze kitegeerwa eri buli Musiramu n’abavvuunuzi ba Kkur’aan bannansagwa nti, kitegeeza: “OW’ENOMERERO MU BANNABBI” nga oluvannyuma lwa RasuuluLlah teri Nabbi mulala wakujja. Naye Mirza Ghulam yakivulungutanya n’akikumpanya era n’akikyusa amakulu; era, n’agamba nti, kitegeeza nti, wakyaliyo bannabbi abakyajja oluvannyuma lw’okufundikirwa kw’okukka kw’obubaka ne RasuuluLlah. 
3. Okuvulungutanya enkozesa ya Aaya: Aaya ezakka okusuuta Nabbi Muhammad (S.A.W.) zikozesebwa kutegeeza Mirza Ghulam Ahmad. Aaya ezikwa ku Makkah ne Ka’aba zikozesebwa kutegeeza QADIAN n’ENNYUMBA ya Mirza. Okukyusa Kkur’aan musango gwa nnaggomola; era, buli yenna agukola, wa kubonerezebwa nnyo ku lunaku lw’enkomerero. Abantu ng’abo, abalina endowooza y’ekiyahudi, batyoboozi ba lwatu.
Ngezezzaako okubawaayo ku by’okulabirako ebikwata ku kukumpanya Kkur’aan ne Kalima. Bwe wabeerayo yenna ayagala okumanya ebisingawo ku bino, asobola okugendako ku mutimbagano gwange ogwa komputa (web site) era naawe wesomereko ku bitabo bino wammanga ebyawandiikibwa Mirza Ghulam:
· Izalat -e- Auham, old Edition, By Mirza Ghulam Ahmad.
· Dafe-e-Al-Waswas-Muqadimah Haqeeqat-ul- Islam (old Edition)

· Debate between Muslim& Christians & Holy War …p.194 Published By Anjuman-e- Ahmadiyya, Rabwa, 1979 Edition.

· Braheen Ahmadiyya …p.558, Old Edition, By Mirza Ghulam Ahmad Qadiani

· Aina-e- Kalimat-e- Islam, By Mirza Ghulam Ahmad Qadian, Old Edition.
WEETEGEREZE: Mubitabo byonna ebyakawandiikibwa jjolyabalamu n’ebifulumizibwa okuva ku kitebe kyabwe ekikulu ekiri e London nga bisangibwa mu kung’aanyizo ly’ebitabo, ROOHANI KHAZAIN- kumpi byonna ebyavulungutanyizibwa, birongoseddwamu nga bagamba nti yali nsobi eyakolebwa nga babiwandiika!
Oluvannyuma lw’okusoma byonna bye mbawadde n’ebitabo byabwe, Abaqadian n’Abasiraam bonna, bateekwa okukuuma butiribiri obukkiriza bwabwe buleme kutuusibwako bukumpanya na bulimba bwa mukaafii- omuttakkiriza, ono; era, basabe Allah abasonyiwe
Mufune ekyokuyiga, ekyafunwa mu kufa kw’omulimba ono era nabbi w’obulimba mu ngeri gye yafaamu nga avulubanye omusulo gwe n’empitambi ye, byonna bino, abantu bye baajulira n’amaaso gaabwe. 
Kati, nsoomooza abantu bonna- abagoberezi b’eddiini y’e Qadian, kale bawakanye buli kyenjogedde nga baleeta obujulizi obunaasobozesa Abasiraamu baffe abo abataafuna kusomesebwa Busiraamu bwabwe, bambi ne bagwa mu kitimba ky’enjigiriza eng’ongobavu ey’Obuqadiani nga bagiyita Obusiraamu- bwekitaba kityo, batereeze enzikiriza yaabwe era basabe Allah okubasonyiwa.
Okusobola okutiisatiisa n’okunaabuula obwongo bw’abantu, Mirza Ghulam Ahmad Qadian yagunjaawo ebicupuli by’edduwa, asobole okumatiza abantu nti, by’ayogera bya mazima. Ekyokulabirako: kwe kuteekawo edduwa, ng’eno wammanga, nga omuntu y’agyesabira:

“‘Ayi, Allah! Nannyini Buyinza! Omuntu ono (Mirza Ghulam Ahmad Qadiani) bw’abeera nga wa mazima era nga si mulimba, Owoolugambo, Omutyoboozi w’eddiini era Omukaafiiri- olw’okuwakanya amazima ge n’okumuvuma, nkusaba onteekeko ekibonerezo ekirumma ennyo. Naye, bw’abeera ng’ali kyennyume ky’ebyo waggulu, nkusaba omuteekeko (Mirza Ghulam Ahmad Qadiani) ekibonerezo ekimuluma. AMIINA.’

Buli yenna ayagala okussa omukono ku dduwa eno, omulyango (gw’edduwa) muggule.”
(Bino bikoppeddwa okuva mu bitabo by’Abaqadiyan ebyawandiikibwa Mirza Ghulam Ahmad Qadian  ebiyitibwa: Haqeeqat-ul- Wahyi , Roohani Khazain; omuzingo (Vol.) 22, ku miko (pages)71-72.)

AMAZIMA GEEYOLESE.
“Era gamba nti, Amazima gazze ne buggwaawo obwonoonefu. Mazima obwonoonefu bwali bwa kuggwawo.”(Ssulat-ul – Israa’i (17: 81). 
Ku ky’akabonero, omulyango gwa kazambi- Mirza Ghulam Ahmad Qadian mweyayita nga n’abagoberezi be baagwerabirako n’amaaso gaabwe, gwo gukyali muggule buli kiseera, eri buli mulimba. Abagoberzi be- oluvannyuma lw’okubeera abajulizi ku buli mbeera yonna eyaliwo nga bagirabira ddala bati n’amaaso gaabwe- bwe babeera nga ekyo ekyatuuka ku mukama wabwe, tekyabasobozesa kubikkuka mitima gyabwe kulaba kitangala kya bukkiriza, nsaba Allah abafuule ekyokulabirako era babeere essomo eri abo abakkiririza mu Nabbi eyasembayo era  Oweenkomerero: Muhammad (S.A.W.) nga abayisa mu mulyango gwe gumu nga ogwo mukama wabwe- omulimba, Mirza Ghulam Ahmad Qadian mweyayita nga ajjulukuka mu bulamu bw’ensi eno, okutuusiza ddala ku lunaku lw’enkomerero.

Nga nkozesa ebigambo byebimu ng’ebyo byennyini ebyakozesebwa Mirza Tahir Ahmad- mutabani wa Bashiruddin Mahmood Ahmad, omukulembeze wa Jama’at Ahmadiyya International, nga bwe birabikira mu kirayiro ky’okukolimiragana (Mubaahila) ogwakolebwa nga 10th June 1988; era, nkozesa ebigambo byebimu ng’ebyo byennyini ebyakozesebwa Omutandisi wa Jama’at Ahmadiyya, Mirza Ghulam Ahmad Qadiani, nze, Syed Abdul Hafeez Shah, nsaba Allah Oweekisa- nga nkozesa ebigambo bye bimu oba okusingawo, nga malilira mu mutima gwange, okuvunaanyizibwa ku binnaddiririra, nga nkozesa okubikkulirwa okunjolesebbwa Allah Omusobozi ku buli kintu, nge nsaba bwenti:
“Ayi, Allah! Nnanyini Buyinza! Nnanyini Magezi! Nnanyini Kumanya! Omulabirizi w’Obukkiriza! Nnanyini kuziyiza bubenje! Nnanyini kuwa bukuumi! Nnanyini maanyi! Atawakanyizibwa era Asinga okusalwo ku buli nsonga- mubutuufu bw’okugisalawo! Nnanyini Kumanya (byonna) Ebyewala ebitalabikako n’ebirabika! Ndayira- nga nnesigamira Amaanyi go, Ekitiibwa kyo, Obwannamunigina bwo, n’Okwakayakana kwo; era, ne nkusaba- nga nkwegayirira nti, omutuufu ku ffembi, musseeko okusaasira kwo mu nsi muno n’oluvannyuma lw’okugivaako; yoleka amazima ge eri ensi yonna; omusseeko emikisa gyo; otuggyirewo wakati muffe, ebibonerezo n’obunyigo; Abaqadiyani/ Abahmadiyya obalung’amye mu kkubo eggolokofu. Obatamizze ddala okugoberera (ba) nnabbi (abo) owoobulimba.
Bw’abeera nga si wa bulimba; era, ye (Mirza Ghulam Ahmad Qadiani) ddala nabbi wo era nga nze mukakkanya, nkusaba- nga nkwegayirira, onziseeko ekibonerezo ekiruma ennyo era mbeere eky’okulabirako eri bonna abanaddawo emirembe gyonna okutuusa ku nkomerero.
Ayi, Allah! Okuva Mirza Ghulam Ahmad Qadian bwe yali atwala obulwadde bwa Kolera okubeera akabonero akooleka obusungu bwo; era, nga bwe bwamutta, nkusaba- nga nkwegayirira, ne Mirza Tahir omubonereze n’ekibonerezo kye kimu, naye afuuke ekyokulabirako era akabonero ak’essomo eri bonna abalina amaaso. AMIINA.”

Nze, Ataddeko omukono,

SYED ABDUL HAFEEZ SHAH.
Anti Ahmadiyya Movement in Islam
Dr. Syed Rashid Ali

P.O. BOX 11560, Dibba Al Fujairah,

United Arab Emirates.

